
(Braitheann an cineál nós imeachta ar an mbunús dlí a mholtar sa 

DRÉACHTRÚN REACHTACH Ó PHARLAIMINT NA hEORPA

ar an Dréachtchinneadh ón gComhairle maidir le tabhairt i gcrích, thar ceann an 
Aontais agus a Bhallstát, an Phrótacail Aontachais a ghabhann leis an gCreat-
Chomhaontú maidir le Comhpháirtíocht agus Comhar Cuimsitheach idir an 
Comhphobal Eorpach agus a Bhallstáit, de pháirt, agus Poblacht na hIndinéise, den 
pháirt eile, chun aontachas Phoblacht na Cróite leis an Aontas Eorpach a chur san 
áireamh
(12975/2014 – C9-0314/2023 – 2014/0220(NLE))

(Toiliú)

Tá Parlaimint na hEorpa,

– ag féachaint don dréachtchinneadh ón gComhairle (12975/2014),

– ag féachaint don Phrótacal Aontachais a ghabhann leis an gCreat-Chomhaontú maidir le 
Comhpháirtíocht agus Comhar Cuimsitheach idir an Comhphobal Eorpach agus a 
Bhallstáit, de pháirt, agus Poblacht na hIndinéise, den pháirt eile, chun aontachas 
Phoblacht na Cróite leis an Aontas Eorpach a chur san áireamh1,

– ag féachaint don iarraidh ar thoiliú a thíolaic an Chomhairle i gcomhréir le 
hAirteagal 207, Airteagal 209 agus Airteagal 218(6), an dara fomhír, pointe (a), den 
Chonradh ar Fheidhmiú an Aontais Eorpaigh (C9-0314/2023),

– ag féachaint do Riail 105(1) agus (4), agus do Riail 114(7) dá Rialacha Nós Imeachta,

– ag féachaint don mholadh ón gCoiste um Ghnóthaí Eachtracha (A9-0428/2023),

1. ag tabhairt a toilithe an prótacal a thabhairt i gcrích;

2. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig rialtais agus parlaimintí na mBallstát agus Phoblacht na 
hIndinéise.

1 IO L 218, 5.9.2023, lch. 3. 



PE754.733v02-00 6/9 RR\1292666GA.docx

GA

RÁITEAS MÍNIÚCHÁIN

Leis an bPrótacal Aontachais seo, ceadaítear do Phoblacht na Cróite aontú mar Pháirtí sa 
Chreat-Chomhaontú maidir le Comhpháirtíocht agus Comhar Cuimsitheach idir an 
Comhphobal Eorpach agus a Bhallstáit agus Poblacht na hIndinéise a síníodh in Iacárta an 
9 Samhain 2009. I gcomhréir leis an nGníomh a bhaineann leis an gcoinníoll d’aontachas 
Phoblacht na Cróite leis an Aontas Eorpach, geallann Poblacht na Cróite aontú leis na 
comhaontuithe a thug an tAontas Eorpach agus a Bhallstáit i gcrích nó a shínigh siad le tríú tír 
amháin nó níos mó nó le heagraíocht idirnáisiúnta.

An 23 Iúil 2014, chuir an Coimisiún a thogra isteach chuig an gComhairle le haghaidh 
Cinneadh ón gComhairle maidir le tabhairt i gcrích an Phrótacail Aontachais a ghabhann leis 
an gCreat-Chomhaontú idir an tAontas agus an Indinéis. An 8 Deireadh Fómhair 2014, chinn 
an Chomhairle a iarraidh ar Pharlaimint na hEorpa a toiliú a thabhairt don Dréachtchinneadh 
ón gComhairle maidir le tabhairt i gcrích an Phrótacail Aontachais. Síníodh an Prótacal 
Aontachais an 22 Meitheamh 2023, agus ina dhiaidh sin, an 24 Iúil 2023, d’iarr an 
Chomhairle ar Pharlaimint na hEorpa a toiliú a thabhairt. I bhfianaise an mhéid thuas, molann 
an Rapóirtéir go dtabharfaidh an Pharlaimint a toiliú don Phrótacal Aontachais seo.

IARSCRÍBHINN: NA hEINTITIS NÓ NA DAOINE ÓNA bhFUAIR AN RAPÓIRTÉIR 
IONCHUR

Dearbhaíonn an Rapóirtéir faoina fhreagracht eisiach nach bhfuair sé ionchur ó aon eintiteas 
ná ó aon duine atá le lua san Iarscríbhinn seo de bhun Airteagal 8 d’Iarscríbhinn I a ghabhann 
leis na Rialacha Nós Imeachta.

AN NÓS IMEACHTA - COISTE FREAGRACH

Teideal Creat-Chomhaontú maidir le Comhpháirtíocht agus Comhar 
Cuimsitheach idir an Comhphobal Eorpach agus a Bhallstáit, de pháirt 
amháin, agus Poblacht na hIndinéise, den pháirt eile, chun aontachas 
Phoblacht na Cróite leis an Aontas Eorpach a chur san áireamh

